
КОМИ РЕСПУБЛИКАСА ЮРАЛЫСЬЛӦН ИНДӦД

Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслӧн отраслькостса сӧвет йылысь 
Россия Федерацияса Веськӧдлан котырлӧн 2013 во кӧч тӧлысь 19 лунся 1689-р №-а тшӧктӧм олӧмӧ пӧртӧм могысь шуа:

1. Котыртны Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслысь отраслькостса сӧвет.  

2. Вынсьӧдны Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслӧн отраслькостса сӧветӧ пырысьяссӧ 1 №-а содтӧдын индӧм серти. 

3. Вынсьӧдны Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслӧн отраслькостса сӧвет йылысь положениесӧ 2 №-а содтӧдын индӧм серти. 

4. Тайӧ Индӧдыс вынсялӧ сійӧс кырымалан лунсянь. 

Коми Республикаса Юралысь 





 В. Гайзер

Сыктывкар

2014 вося йирым тӧлысь 4 лун

102 №

ВЫНСЬӦДӦМА

Коми Республикаса Юралысьлӧн 

2014 во йирым тӧлысь 4 лунся 102 №-а Индӧдӧн

(1 №-а содтӧд)

Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслӧн отраслькостса сӧветӧ
ПЫРЫСЬЯС 
	Гайзер В.М.
	–
	Коми Республикаса Юралысь

	Артеев С.В.


	–


	«Деловая Россия» Ставроссияса ӧтйӧза организациялӧн Коми Республиканскӧй дінму юкӧнлӧн сӧветса веськӧдлысь (сёрнитчӧмӧн)

	Бобков И.Я.


	–


	Коми Республикаын асшӧр уджалысьяслысь инӧдъяс торъя дорйысь (сёрнитчӧмӧн)

	Койдан Р.В.
	–


	«Ньӧбысь-босьтысьяслӧн дӧзьӧр» ньӧбысь-босьтысьяслысь инӧд доръян Коми дінму ӧтйӧза организацияса веськӧдлысь (сёрнитчӧмӧн)

	Кузьмин Б.И.
	–


	«Справедливая Россия» Коми дінму юкӧнлӧн видзӧдан да ревизия нуӧдан комиссияса юрнуӧдысь (сёрнитчӧмӧн)

	Кулясов А.И.
	–
	«Кулӧмдін» муниципальнӧй  районлӧн ӧтйӧза сӧветса веськӧдлысь (сёрнитчӧмӧн)

	Нагаева Г.Ю.


	–
	«ЛДПР» Коми дінму юкӧнса координаторӧс вежысь (сёрнитчӧмӧн)

	Нечаев Е.С.


	–


	«Единая Россия» Ставроссияса кансяма ютырлӧн  Коми дінму юкӧнӧ пырысь (сёрнитчӧмӧн)

	Османов М.Н.
	–
	«Сыктывкар» кар кытшса муниципальнӧй юкӧнлӧн администрацияса юралысьӧс медводдза вежысь (сёрнитчӧмӧн)

	Панов А.С.


	–
	«КПРФ» Сыктывкарса юкӧнлӧн  видзӧдан  да ревизия нуӧдан комиссияса веськӧдлысьӧс вежысь (сёрнитчӧмӧн)

	Пономарева Н.В.
	–
	«Доверие» ньӧбысь-босьтысьяслысь инӧд доръян Коми дінму ӧтйӧза учреждениеса директор (сёрнитчӧмӧн)



	Поташов П.В.


	–


	«ОПОРА РОССИИ» ичӧт да шӧр предпринимательстволӧн Ставроссияса ӧтйӧза организацияса Коми республиканскӧй юкӧн» ӧтйӧза организацияса веськӧдлысьӧс вежысь (сёрнитчӧмӧн) 

	Рудой В.П.
	–


	вице-президент, Коми Республикаса промышленникъяслӧн, асшӧр уджалысьяслӧн да удж сетысьяслӧн котырса олӧмӧ пӧртысь директор (сёрнитчӧмӧн)

	Синякин М.В.
	–
	Вӧр отрасльясын уджалысьяслӧн профсоюзлӧн Коми республиканскӧй организацияса веськӧдлысь (сёрнитчӧмӧн)

	Терентьев К.Н.
	–
	«Северсталь Менеджмент» пӧдса акционер котырлӧн инӧда юалӧмъяс серти дирекцияса юрнуӧдысь  (сёрнитчӧмӧн)

	Третьяков И.Н.
	–
	«Монди Сыктывкарса ЛПК» восьса акционер котырлӧн производство серти директор (сёрнитчӧмӧн)

	Цыпящук И.А.
	–


	«Универсал» Веськӧдлысь организация ичӧт кывкутана котырса медыджыд директор (сёрнитчӧмӧн)

	Шатохин Д.А.
	–
	«Кулӧмдін»  муниципальнӧй районлӧн администрацияса юралысь - юрнуӧдысь (сёрнитчӧмӧн)

	Шучалина Д.Д.    
	–
	Коми Республикаса ӧтйӧза палатаӧ пырысь, Меставывса асвеськӧдлӧм да ОКО комиссияса веськӧдлысь, «ОКО Контроль» проектӧн юрнуӧдысь (сёрнитчӧмӧн). 


ВЫНСЬӦДӦМА

Коми Республикаса Юралысьлӧн 

2014 во йирым тӧлысь 4 лунся 102 №-а Индӧдӧн

(2 №-а содтӧд)

Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслӧн отраслькостса сӧвет йылысь
ПОЛОЖЕНИЕ
І. Панас

1. Естественнӧй монополия субъектъяслӧн удж кузя Коми Республикаса Юралысь бердын Ньӧбысь-босьтысьяслӧн отраслькостса сӧвет (водзӧ — Сӧвет) лоӧ Коми Республикаса Юралысь бердын пыр уджалысь сӧвещательнӧй да консультативнӧй органӧн. 

2. Тайӧ Положениелӧн шӧр могъяс вылӧ естественнӧй монополия субъектъяс улын гӧгӧрвоӧны овмӧс нуӧдысь субъектъяс, кутшӧмъяс  Коми Республика мутасын вӧчӧны да збыльмӧдӧны электричество энергия, шоныд энергия сетӧм, ваӧн могмӧдӧм да ва нуӧдӧм серти ӧтувъя тэчасӧн, коммунальнӧй инфраструктура тэчасӧн вӧдитчӧмӧн, трубаяс кузя биару нуӧдӧм, мусир мунан шӧр трубаяс кузя мусир да (либӧ) мусирысь вӧчӧмторъяс нуӧдӧм серти услугаяс, кутшӧмъяс збыльмӧдӧны кӧрт туйті нуан-ваян удж, аэропортъяслысь, портъяслысь да транспорт терминалъясысь услугаяс, быдӧнлы восьса пошта связь да электросвязь услугаяс, кутшӧмъяс вылӧ Россия Федерацияса пытшкӧсса рынокын канмусянь донъяссӧ (тарифъяссӧ) ладмӧдӧны канмусянь тарифъяс ладмӧдан юкӧнын Коми Республикаса олӧмӧ пӧртысь власьт органъяс, а сідзжӧ Тарифъяс серти федеральнӧй служба. 

3. Сӧвет оз видлав овмӧс нуӧдысь субъектъяслӧн венъяскӧд йитчӧм шыӧдчӧмъяс, а сідзжӧ ёрдъяслӧн помшуӧмъяс, дознание либӧ следствие органъяслӧн, мукӧд органъяслӧн удж вылӧ норасьӧмъяс.

4. Сӧвет збыльмӧдӧ ассьыс уджсӧ Коми Республикаса олӧмӧ пӧртысь власьт органъяс бердын отраслевӧй, ӧтйӧза да экспертнӧй  мукӧд сӧветъяслӧн, естественнӧй монополия субъектъяслӧн да канмусянь тарифъяс ладмӧдан юкӧнын Коми Республикаса олӧмӧ пӧртысь органъяслӧн  уджысь торйӧн. 

5. Сӧвет вермӧ ӧтвылысь уджавны Коми Республикаса олӧмӧ пӧртысь власьт органъяс бердын отраслевӧй, ӧтйӧза да экспертнӧй мукӧд сӧветъяскӧд, естественнӧй монополия субъектъяскӧд да канмусянь тарифъяс ладмӧдан юкӧнын Коми Республикаса олӧмӧ пӧртысь органъяскӧд, нуӧдны Сӧветлӧн компетенцияӧ пырысь юалӧмъяс серти ӧтувъя сӧвещаниеяс, сы лыдын пыр кад серти.  
ІІ. Сӧвет уджлӧн шӧр мог 

6. Сӧветлӧн уджын шӧр могӧн лоӧ Коми Республикаса олӧмӧ пӧртысь власьт органъяслы, сы лыдын канмусянь донъяс (тарифъяс) ладмӧдан юкӧнын, да естественнӧй монополия субъектъяслы  естественнӧй монополия субъектъяслӧн услугаяс ньӧбысь-босьтысьяслысь видзӧдлассӧ юӧртӧм (водзӧ — ньӧбысь-босьтысьяс). 
ІІІ. Сӧвет уджлӧн могъяс да видзӧдласъяс
7. Сӧветлӧн шӧр могъясӧн лоӧны:
1) естественнӧй монополия субъектъяслӧн вузӧс (услугаяс) вылӧ донъяс (тарифъяс) канмусянь ладмӧдан юкӧн бӧрся ӧтйӧза видзӧдӧмсӧ збыльмӧдӧм; 

2)  ньӧбысь-босьтысьяслӧн донъяс (тарифъяс) канмусянь ладмӧдан юкӧнын Коми Республикаса канму власьт олӧмӧ пӧртысь органъяскӧд, естественнӧй монополия субъектъяскӧд, Коми Республикаса олӧмӧ пӧртысь власьт органъяскӧд ӧтувъя уджсӧ могмӧдӧм, кодъяс збыльмӧдӧны естественнӧй монополия субъектъяслысь инвестиция уджтасъяс ладмӧдӧм да вынсьӧдӧм серти уджмогъяссӧ. 

8. Сӧвет аслас уджын мыджсьӧ татшӧм видзӧдласъяс вылӧ:

1) Сӧветӧ пырысьясӧн примитӧм помшуӧмъясыс асшӧрлунаӧсь да веськыдӧсь;

2) Сӧветын торъя котыръясса участвуйтысьясыс ӧтмындаӧсь; 

3) Сӧветлӧн уджыс уджалан став тшупӧдын тыдалана да восьса. 

ІV. Сӧветлӧн удж
9. Сӧветлӧн медшӧр уджӧн лоӧны: 
1) инвестиция уджтасъяс збыльмӧдӧм бӧрся ӧтйӧза видзӧдӧм;

2) инвестиция уджтасъяс збыльмӧдӧмлысь водзӧ вылӧ окталунсӧ кыпӧдӧм, а сідзжӧ сэтчӧ вежсьӧмъяс пыртӧм серти вӧзйӧмъяс лӧсьӧдӧм; 

3) естественнӧй монополия субъектъяслӧн вузӧс (услугаяс) вылӧ донъяс (тарифъяс) канмусянь ладмӧдӧмсӧ бурмӧдӧм серти корӧмъяс да вӧзйӧмъяс лӧсьӧдӧм;

4) естественнӧй монополия субъектъяслӧн вузӧс (услугаяс) вылӧ донъяс (тарифъяс) ладмӧдан юалӧмъяс серти Коми Республикалӧн тариф службаса правлениелӧн чукӧртчылӧмъясын участвуйтӧм;
5) естественнӧй монополия субъектъяслӧн уджлӧн юалӧмъяс серти ньӧбысь-босьтысьяссянь воӧм корӧмъяс чукӧртӧмсӧ да ӧтвывтӧмсӧ котыртӧм;
6) естественнӧй монополия субъектъяслӧн удж кузя ньӧбысь-босьтысьяслы юӧр да методика боксянь отсӧг сетӧмсӧ котыртӧм да збыльмӧдӧм;  

7) естественнӧй монополия субъектъяслӧн удж кузя ньӧбысь-босьтысьяслӧн тӧдӧмлунсӧ кыпӧдӧмӧ пырӧдчӧм. 
V. Сӧветӧ пырысьясӧс индан пӧрадок
10. Сӧветӧ пырысьясыс вынсьӧдсьӧны Коми Республикаса Юралысьлӧн индӧдӧн. 

11. Сӧвет котыртан ног:
Сӧветӧ пырысьяслысь коймӧд пайсӧ котыртӧны естественнӧй монополия субъектъяслысь вузӧс да услугаяс гырысь ньӧбысь-босьтысьясӧс петкӧдлысьясысь, ставроссияса ӧтйӧза организацияяса дінму юкӧнъясӧс, дінму бизнес-ассоциацияясӧс петкӧдлысьясысь;

Сӧветлысь коймӧд пайсӧ котыртӧны федеральнӧй парламентскӧй кансяма ютыръясӧс петкӧдлысьясысь, меставывса асвеськӧдлан органъясӧс петкӧдлысьясысь. 

Сӧветӧ пырысьяслысь коймӧд пайсӧ котыртӧны ӧтйӧза абу коммерческӧй организацияясӧс да (либӧ) ньӧбысь-босьтысьяслысь инӧд доръя организацияясӧс петкӧдлысьясысь, Коми Республикаса ӧтйӧза палатаӧ пырысьясысь, Коми Республикаын асшӧр уджалысьяслысь инӧдъяс торъя дорйысьысь.
12. Сӧветӧ пырысьяс лыдӧ оз вермыны пырны Коми Республикаса олӧмӧ пӧртысь власьт органъясӧс петкӧдлысьяс, Коми Республикаса Юралысь кындзи, а сідзжӧ естественнӧй монополия субъектъясӧс петкӧдлысьяс либӧ татшӧм субъектъясӧн босьтӧм йӧз. 

13. Коми Республикаса ӧтйӧза палатаӧ Сӧветӧ пырысьяслысь кандидатураяссӧ вӧзйӧ Коми Республикаса Юралысь.  

14. Сӧветӧ пырысьяссӧ котӧртігӧн Коми Республикаса ӧтйӧза палата ыстӧ естественнӧй монополия субъектъяслӧн вузӧс да услугаяс гырысь ньӧбысь-босьтысьяслы, делӧвӧй, ӧтйӧза, абу коммерческӧй организацияяслы да кансяма ютыръяслы письмӧяс Сӧветӧ пырысьяс лыдӧ кандидатураяс вӧзйыны корӧмӧн. Коми Республикаса ӧтйӧза палатаӧн организацияясӧн сетӧм вӧзйӧмъяссӧ видлалан кадколастыс лоӧ запрос ыстан кадсянь кык вежонысь оз унджык.

Индӧм кадколаст помасьӧм бӧрын сетӧм вӧзйӧмъяс подув вылын Коми Республикаса ӧтйӧза палата лӧсьӧдӧ Сӧветӧ пырысьяслысь баласӧ тайӧ Положениелӧн 11 пункт серти. 
15. Сэк, кор тайӧ Положениелӧн 14 пунктын индӧм организацияяслӧн котыръясысь ӧтиыс ӧткажитчӧ Сӧветӧ пырысьясӧ кандидатура вӧзйӧмысь либӧ индӧм кадколастъясӧ кандидатурасӧ оз вӧзйы, Коми Республикаса ӧтйӧза палата инӧд серти вермӧ выльысь юклыны пасйӧм местаяслысь коймӧд пайсӧ организацияяслӧн мукӧд котыръясӧс петкӧдлысьяс костын. 

16. Сӧветӧ пырысьяслӧн ӧткодь инӧдъясыс да ӧткодь уджмогъясыс.  

17. Сӧвет пытшкын вермӧны котыртны отраслевӧй палатаяс. 

VІ. Сӧветлысь чукӧртчылӧмъяссӧ нуӧдӧм
18. Сӧветлӧн уджалан шӧр формаӧн лоӧны чукӧртчылӧмъяс, кутшӧмъясӧс нуӧдӧны Сӧветлӧн компетенциякӧд йитчӧм юалӧмъяс видлалан график серти, но во джынйын ӧтиысь оз гежӧдджыка. 

19. Сӧветлысь чукӧртчылӧмъяссӧ вермӧны лыддьыны тыр-вына сэк, кор эмӧсь Сӧветӧ пырысьясысь джынйыс сылӧн урчитӧм лыдысь.  

20. Сӧветлӧн ӧчередьтӧм чукӧртчылӧмсӧ позьӧ нуӧдны Сӧветӧ пырысьяслӧн коймӧд пайысь оз этшаджыклӧн либӧ Коми Республикаса Юралысьлӧн водзмӧстчӧм серти. 

21. Сӧветлӧн медводдза чукӧртчылӧм вылын  воысь йӧзлӧн унджык гӧлӧсӧн бӧрйӧны сэтчӧ пырысьясысь Сӧветса веськӧдлысьӧс да Сӧветса веськӧдлысьӧс вежысьӧс, а сідзжӧ вынсьӧдӧны Сӧветса кывкутысь секретарлысь кандидатурасӧ.

Сӧветса кывкутысь секретар оз пыр Сӧветлӧн пырысьяс лыдӧ да сылӧн  гӧлӧсыс абу. 

21.1. Сӧветса веськӧдлысь:

водзӧ вылӧ лӧсьӧдӧ Сӧветлысь уджсӧ Коми Республикаса олӧмӧ пӧртысь власьт органъяссянь да Сӧветӧ пырысьяссянь воӧм вӧзйӧмъяссӧ тӧд вылын кутӧмӧн;

примитӧ Сӧветлысь локтан да ӧчередьтӧм чукӧртчылӧмъяс корӧм да нуӧдан кадколастъяс йылысь помшуӧм;   
председателялӧ Сӧветлӧн чукӧртчылӧмъяс вылын;

кырымалӧ Сӧветӧн примитӧм помшуӧмъяс; 

сетӧ Коми Республикаса Веськӧдлан котырлы, Коми Республикаса олӧмӧ пӧртысь власьт органъяслы тарифъяс канмусянь ладмӧдан юкӧнын  оланпастэчас, естественнӧй монополия субъектъяслысь уджсӧ урчитысь оланпастэчас бурмӧдӧм серти вӧзйӧмъяссӧ видлалӧм вылӧ;

вынсьӧдӧ Сӧветлӧн уджалан котыръяс йылысь положениеяс. 

Сӧветса веськӧдлысьлӧн тшӧктӧм серти сылысь уджмогъяссӧ вермӧ збыльмӧдны Сӧветса веськӧдлысьӧс вежысь. 

21.2. Сӧветса кывкутысь секретар:

збыльмӧдӧ Сӧвет чукӧртчылӧм дасьтӧмлысь, Сӧветлӧн  чукӧртчылӧмъяслысь материалъяс йӧзӧдӧмлысь, Сӧвет чукӧртчылӧмъяслӧн кывкӧртӧдъяс серти помшуӧмъяс, вӧзйӧмъяс, запросъяс, корӧмъяс да пасйӧдъяс прӧйдитӧмлысь да збыльмӧдӧмлысь ӧтувъя координируйтӧмсӧ; 

збыльмӧдӧ Сӧветлысь сылӧн чукӧртчылӧмъяс костын кадколастӧ удж котыртӧмсӧ;

збыльмӧдӧ Сӧветлӧн уджлы юӧр чукӧртан-донъялан да наука да методика боксянь отсӧг сетӧмсӧ;

нуӧдӧ да оформитӧ Сӧветлӧн чукӧртчылӧмъяслысь сёрнигижӧдъяссӧ;

юӧртӧ Сӧветлӧн чукӧртчылӧм вылын воддза во джынйын вӧчӧм удж йылысь. 

22. Сӧветӧ пырысьяссӧ индӧны 3 во вылӧ кадколаст, веськӧдлысьсӧ — 1 во вылӧ. Уджмогъяс помасьӧм бӧрын Сӧветлӧн чукӧртчылӧм вылын гӧлӧсуйтӧмӧн пыртӧны Сӧветса веськӧдлысьлӧн да сэтчӧ торъя пырысьяслӧн ротация йылысь юалӧмсӧ.  

23. Видлалӧм юалӧмъяс серти помшуӧмъясыс примитсьӧны восьса гӧлӧсуйтӧмӧн Сӧветӧ пырысьяслӧн ӧтувъя лыдысь унджык гӧлӧсӧн.  Сӧветӧ пырысьяслӧн ӧткодь гӧлӧс дырйи Сӧветса веськӧдлысьлӧн  гӧлӧсыс лоӧ вынаӧн. 

24. Сӧветлӧн чукӧртчылӧм вылӧ позьӧ корны  Коми Республикаса олӧмӧ пӧртысь власьт уполномочитӧм органъясӧс петкӧдлысьяссӧ, естественнӧй монополия субъектъясӧс, Коми Республикаса меставывса асвеськӧдлӧмӧс петкӧдлысьяссӧ гӧлӧс индытӧг. 

25. Сӧветлысь помшуӧмъяссӧ петкӧдлӧны Сӧвет чукӧртчылӧмлӧн сёрнигижӧдын. 

26. Сӧветлӧн помшуӧмъясыс нуӧны восьса вӧзъяна ног. 

27. Быд во Сӧвет йӧзӧдӧ уджлӧн бӧртасъяс йылысь отчёт да йӧзӧдӧ сійӧс «Ӧтуввез» юӧртан да телекоммуникация  везйын Коми Республикаса Веськӧдлан котырлӧн официальнӧй сайт вылын. 

28. Сӧветӧ пырысьяс асьныс участвуйтӧны Сӧветлӧн чукӧртчылӧмъяс вылын. Сэк, кор Сӧветӧ пырысь ачыс оз вермы лоны Сӧветлӧн чукӧртчылӧм вылын, сылӧн эм инӧд водзвыв сетны видлалан юалӧмъяс серти ассьыс видзӧдлассӧ гижӧмӧн, кутшӧмӧс ӧткодялӧны  Сӧветлӧн чукӧртчылӧмын участвуйтӧм дорӧ да лыддьӧны гӧлӧсуйтігӧн да помшуӧм примитігӧн. 
29. Сӧветӧ пырысьяс, кодъяс абу сӧгласӧсь Сӧветлӧн помшуӧмӧн, вермӧны гижны ассьыныс торъя видзӧдлассӧ, кутшӧмӧс пыртӧны чукӧртчылӧмлӧн сёрнигижӧдӧ. 
30. Сӧветлысь уджсӧ котыртӧм боксянь да техникаӧн могмӧдӧм боксянь нуӧдӧ Коми Республикаса тариф служба.

Христофорова — 12026 пас. 

